
Waan ognahay in la shaqeynta dhammaan xubnaheena bulshada ka tirsan ay muhiim tahay si 
loo gaaro caafimaad iyo fayo-qab inta lagu jiro waqtiyadan adag. Qof kasta oo reer Oregon ah 
ayuu saameyn ku yeeshay cudurka coronavirus - oo ay ka mid yihiin ka fogaanshaha bulshada 
‘social distancing’, khasaaraha ku imaanaya dhanka dakhliga, ama walwalka ku saabsan dhanka 
caafimaadka. Habka kaliya ee lagu joojin karo faafida cudurka coronavirus waa in si wadajir ah 
loo wada shaqeeyo isla markaana la xaqiijiyo in aanu dhammaanteen heli karno adeegyada aanu 
u baahanahay ee loogu talagalay daaweynta iyo ka hortagga.   

Maarso 15, 2020, Adeega Waaxda Socdaalka iyo Muwaadinimada Maraykanka (USCIS) ayaa 
isbeddelo ku sameysay xeerka Gargaarada Gowladdeed ‘Public Charge’ kaasi oo muhaajiriinta 
u ogolaanaya in aad raadsadaan adeegyo loogu talagalay daaweynta, baaritaanka iyo ka 
hortagga cudurka Coronavirus. Adeegyadanu LOOMA xisaabin doono baaritaanka lagu 
sameynayo Gargaarada Gowladdeed ‘Public Charge’1: 

• Baaritaanka loogu talagalay COVID-19,  
• Daaweynta loogu talagalay COVID-19, 
• Adeegyada dhanka ka hortagga ee loogu talagalay COVID-19. Tusaale, tallaal loogu 

talagalay COVID-19, marka mid la heli karo.   

Is xasuusin ahaan, Gargaarada Gowladdeed ‘Public Charge’ waa baaritaan ay isticmaasho 
USCIS si loo go’aamiyo cidda ay u oggolaan doonaan in ay soo gelaan Maraykanka., cidda 
cusbooneysiisan karta fiisayaasha qaarkood, cidda heli karta Sharciga Deganaanshaha Rasmiga 
ah (LPR)—oo sidoo kale loo yaqaano kaarka deganaanshaha ‘green card’. Gargaarada 
gowladdeed ‘public charge’ waa baaritaan loogu talagalay isticmaalka barnaamijyada iyo 
gargaarada. Ma jiro baaritaan la xiriira gargaarada gowladdeed ‘public charge’ ee la helo marka 
la dalbanayo muwaadin noqoshada.     

Kani wuxuu noqon karaa waqti cabsi u leh kuwo badan oo inaga mid ah. Waxaa taas uga sii 
badan kuwa inaga mid ah ee horeba cabsida uga qabay raadsashada daryeelka caafimaad ee 
halis gelin kara qoysaskeena. Iska reebitaankan cusub ee xeerka wuxuu yareyn karaa walwalka 
iyo walaaca jira wuxuuna gacan ka geysan karaa ilaalinta dadka aan isku dhow nahay iyo 
xubnaha bulshada ka tirsan ee dagaalka lagula jiro joojinta faafida cudurka coronavirus.  

Haddii aad hayso su’aalo, fadlan la xiriir ilaha gargaarka sharciga. Waxaad sidoo kale Antonio 
Torres kala xiriiri kartaa Waaxda Adeegyada Dadweynaha ee Oregon. a Antonio.torres@state.or.us  

 
1 https://www.uscis.gov/greencard/public-charge 


